
-       A kod vas velite … na Petrovu… kako ide? Kirta?
-       Kirta. Da. 
-       Kirta.
-       Da. 
-       I. Kako se svečuje kirta kod vas?
-       Jo. Kako. Pelje se je jače. Vo sad. Sad je saku nedilju Petrova. Kod nås.
Varkej je mužika, to. A pelje to nî bilo. Pelje j’ tila … nî tila u Våzmi mužika smit
bit. Ljudi drågi ar u … ka b’ biela mužika. To ne, Jagica? Ningdar ne. Tila j’ u
fåšinjki bit. Na fåšinjak se j’ tilo završit. Da nî tila bit. U vazmeni svietki nigdir
mužike. Nigdir. Do Svi svieti nigdir mužike. Da smo se tili såmoj Petrovoj jåko
veselit. Da j’ tî duojt, tå … smo tili reć ringlšpü, ne? Smo se tili tote vozit i
stråšno sta tili jåko pripråvljat. I matere sta tile stråšno dici pripråvljat rube lipe.
To sta tile plieće šit, pruslike … to sè novo sta tili imat, da dica. Da se j’ stråšno
jåko ugostit se j’ tilo. Sakudar sta tili puojt jače neg sad. Ki je tî koga poznat
kej… to j’ sè tilo na Petrovu duojt. A vakove valike kolåče sta piekle, tako visoke
s kvåson. A guor nî turtnov i hojt mieso jåko. No dà j’ to tilo dopuodna bit.
Upuodna smo dà tili sì k fišpaku puojt pak dà po fišpaki se j’ dà tilo počiet. I do
jutra i zutradun dopuodna sta tili jåčit, tuncat. 
-       Tako dugo?
-       Da. Dugo sta tili Petrovu držat. 

-       A kad je ti herat onda. Na pandiljak?
-       No ča? Sta pelje vako na delo išli?
-       Ne. Mislim doma. 
-       A doma se da nî tilo pandiljak ništ dilat, to? Da sta tili spat. Pelje to nî bilo.
Kolikimi sta na delo išli? Ki sta tili daleko na dilo puojt, ti gor nista tili k
Petrovoj duojt domoa. Sta išli na Ugre na dilo. Daleko sakudar. 

